FIBLIOGRAFIA E
RECENSIONS

B 521

O proceso contencioso
administrativo

José Meilan Gil et al.

Xunta de Calicia, 1994.

entro da coleccion “Xornadas e Seminarios”, a EGAP editou
q) a presente publicacién, en colaboracién coa Direccién Xeral
de Xustiza da Xunta de Galicia e co Consello Xeral do Poder Xudi-
cial, que € o froito dos relatorios que se desenvolveron durante as
“| Xornadas sobre o proceso contencioso administrativo” realiza-
das na Corufa os dias 2 e 3 de decembro de 1993.

Os autores dos relatorios son maxistrados, catedraticos e avo-
gados, que desde diferentes perspectivas analizan a situacién ac-
tual e o que é mdis importante, pofien de manifesto as deficiencias
existentes e sobre todo, exponen os medios para palialas, todo isto
d espera dunha préxima reforma procesual.

Proporcidnase unha visién completa da problematica que pre-
senta unha materia tan controvertida no ordenamento xuridico dos
nosos dias, xa que, a proteccion dos dereitos en via contenciosa re-
percute, non sé no campo xuridico, senén que sobresae a este, para
chegar a toda a sociedade, dado que un correcto funcionamento



dos tribunais desta orde é a base de toda convivencia social e dos
dereitos e liberdades que se establecen nun Estado de dereito.

O primeiro relatorio, titulado: “O obxecto do contencioso-ad-
ministrativo”, o autor do cal foi D. José Luis Meilan Gil. Rector da
Universidade da Corua.

Comeza o profesor Meilan coa andlise do Titulo IlI, da LXCA
que se compdn de catro capitulos, dos cales os dous primeiros se
identifican respectivamente por: Actos impugnables e pretensions
das partes, que seguidamente os describe e estudia.

Os actos impugnables describense xenericamente no artigo 37,
a redaccion do cal foi modificada pola Lei 30 /92 de RXAP, ainda
que seria mdis apropiado dicir que mais ben foi adecuacién 4 nova
regulacion xuridica dos recursos administrativos.

Dinos o relator que, ainda que a pretensién no contencioso-ad-
ministrativo non diverxa esencialmente das pretensions nos proce-
sos civis, a existencia dun acto administrativo introduce algunha
diferencia, disto ofrece unha proba a regulacién das pretensiéns
nos dous artigos, 0 41 e 0 42.

Por outra parte, ponse de manifesto que, non tédolos actos da
Administracién pablica sometidos 6 dereito administrativo son re-
visables. O acto administrativo ordinariamente revisable é o que se
corresponde coa resolucién ou acto que lle pon fin a un procede-
mento e que ademais contén unha declaracién xuridica, unha de-
claracién de dereitos e obrigas que incide en situaciéns xuridicas
concretas, reconecéndoas, creandoas, modificindoas ou extin-
guindoas.

Importante € a andlise que se realiza do artigo 24 da CE, 6 se-
lo verdadeiro revulsivo do contencioso-administrativo. O primor-
dial do artigo 24 da CE é o dereito a obte-la tutela xudicial efectiva
“no exercicio dos seus dereitos e intereses lexitimos”.

Refirese o autor 6 artigo 1.2 da LXCA e que cre que debe ser
entendido de maneira diferente, xa que, a finalidade pragmatica
que o inspirou, saltou polos aires 6 admitirse a competencia da xu-
risdiccién contencioso-administrativa para actos procedentes de
6rganos constitucionais que, por propia definicién non son Admi-
nistracién publica (Consello Xeral do Poder Xudicial, Tribunal de
Contas, etc).

En definitiva, o obxecto do contencioso-administrativo é preci-
samente resolve-lo conflicto, que non se reduce a unha cuestién
de legalidade, nin sequera cando a pretensién se dirixe sé & anu-
lacién dun acto.

D. Rafael de Mendizabal Allende, maxistrado do Tribunal cons-
titucional, presenta o seu relatorio que leva como titulo, “Pasado,
presente e futuro da xurisdiccion contencioso-administrativa”.

Desenvélvense o nacemento, evolucién e consolidacién do con-

tencioso-administrativo. A reforma de 1868 méstrase como unha
clarividente anticipacion do futuro, que non arraigou entén preci-
samente por adiantarse 6 seu tempo, pero que deixou ben asenta-
dos os seus piares.

O efecto extensivo do contencioso-administrativo produciuse
en virtude de dous factores converxentes. Un, a aparicién de novas
administraciéns piblicas, como son as comunidades auténomas,
que configuran o Titulo VIIl da CE. Dous, a utilizacién da via con-
tencioso-administrativa para o axuizamento da xestion das institucions
constitucionais non integradas no Poder executivo; estas institucions
son a Coroa, os poderes lexislativo (Cortes Xerais, Congreso, Sena-
do) e xudicial(Consello Xeral e Tribunais), o Tribunal Constitucio-
nal, o Defensor do Pobo, o Tribunal de Contas e o Consello para a
Planificacién Econdémica, este Gltimo ainda non creado. De todos eles,
a Coroa, queda excluida de calquera axuizamento.

Outro aspecto interesante € a delimitacién do contencioso-con-
table respecto do contencioso-administrativo. Non lle correspon-
dera tampouco 4 xurisdiccién contable, di o art. 16.b do texto legal,
o axuizamento das cuestidns sometidas 6 contencioso-administra-
tivo.

D. Juan Trillo Alonso, maxistrado da Sala do Contencioso-ad-
ministrativo do Tribunal Superior de Xustiza de Galicia, analiza no
seguinte capitulo, “A tutela xudicial: Especial referencia &s medi-
das cautelares”.

O dereito 4 tutela xudicial efectiva é reconecido co caréacter de
dereito fundamental no artigo 24 da CE.

Comeza a exposicion coa afirmacion de que unha xustiza lenta
equivale a unha falta de tutela xudicial efectiva e pon de manifesto
a lentitude da xurisdiccién contencioso-administrativa, que tratando
de buscarlle soluciéns a unha situacién que para o relator € alar-
mante.

Pero mentres as ditas soluciéns non chegan, non parece aven-
turado afirmar que se pode encontrar remedio na denominada tu-
tela cautelar que, ten como fin evita-lo que a xustiza perda a sta
eficacia polo simple transcurso do tempo que os 6rganos xurisdic-
cionais necesitan para resolve-los conflictos que se lles presentan.

Suscitase unha necesaria reforma do proceso contencioso-admi-
nistrativo que permita culmina-la reforma da organizacién xudicial
administrativa, coa creacién dos xulgados do contencioso-admi-
nistrativo. A tutela judicial efectiva debe encontrar soluciéns, que
poderfan ser entre outras un aumento do niimero de xuices e ma-
xistrados e do persoal auxiliar, un maior rigor na stia seleccién, na
restructuracién da oficina xudicial, na implantacién de servicios
comiins para notificaciéns e recepcién de escritos e documentos,
etc.



O seguinte relatorio “O recursos no proceso contencioso-ad-
ministrativa”, correspdndelle ¢ maxistrado da Sala do Contencioso-
Administrativo do Tribunal Superior de Xustiza de Galicia, Juan
Quintas.

Centra o seu relatorio a andlise da Lei 10/92 , a cal introduce
cambios significativos sobre todo no capitulo relativo 6s recursos.
Trala sta reforma, o dito capitulo componse de cinco secciéns:

# Seccién 17, coa mesma rdbrica de “recursos contra providen-

cias e autos”, o contido do cal queda reducido a un dnico pre-

cepto, o art. 92 que regula exclusivamente o recurso de siplica.

# Seccién 2°, coa rabrica “do recurso de casacién”, compren-

sivo dos artigos 93 a 102.

# Seccion 3% baixo a ribrica “do recurso de casacién para a uni-

ficacién de doutrina”, que no artigo 102. a que se crea vén subs-

titui-lo anterior recurso de revisién por contradiccién entre
sentencias.

# Seccion 47, do recurso de casacién en interese da lei,” artigo

102.b, substitutivo do anterior extraordinario de apelacién coa

mesma finalidade”.

# Seccion 57, “do recurso de revisién”, artigo 102.c, 6 que se lle

devolve o seu xenuino sentido técnico.

O avogado D. Santiago Nogueira Romero presenta o relatorio ti-
tulado, “O recurso na xurisdiccién contencioso-administrativa”. A
Lei 10/92, do 30 de abril, de medidas urxentes de reforma procesual,
regula por primeira vez en Espafia o recurso de casacién na xuris-
diccion contencioso-administrativa, que en xeral e pola sta propia
natureza, sempre foi un tema polémico, complicado e dificil.

Examina o relator o recurso desde a 6ptica procesual, consciente
de que existen proxecciéns distintas de dereito material, o trata-
mento do cal, sen dibida, sera abordado no futuro pola doutrina
especializada.

Realizase unha analise da casacién civil, tanto pola novidade
deste recurso na xurisdiccion contencioso-administrativa, como
polo contido da disposicién adicional sexta da lei xurisdiccional.

A vista do texto legal, o recurso de casacién na xurisdiccion
contencioso-administrativa admite tres clases:

# Recurso de casacion ordinario.

# Recurso de casacién para a unificacién de doutrina.

& Recurso de casacién en interese da lei.

Fora desta clasificacion queda o recurso de casacién contra as
resolucions do Tribunal de Contas en materia de responsabilidade
contable, pois ainda que son susceptibles de seren recorridas en
casacion, a teor do artigo 93.5 da Lei reguladora da xurisdiccién
contencioso-administrativa, réxese polo disposto na Lei 7/1988, do
5 de abril, de funcionamento do dito tribunal.

“A nova regulacion do proceso contencioso-administrativo e a
sta posible articulacién na actual oficina xudicial”, é o relatorio
que exp6n D. Francisco Javier Ferndndez Requena, secretario da
Seccién Terceira da Sala do Contencioso-Administrativo do Tribu-
nal Superior de Xustiza de Galicia.

Abérdase en primeiro lugar, a situacién actual da oficina xudi-
cial, as posibilidades funcionais que presenta, de seguido analizase
a influencia da Lei orgédnica do Poder Xudicial, a Lei planta e de-
marcacion e demais leis sobre a mesma e finalmente, presenta unha
posible reforma do procedemento contencioso-administrativo, en-
marcada dentro da mais ampla reforma procesual que tédolos es-
tamentos relacionados co servicio publico estan solicitando e unha
posible articulacién coa oficina xudicial verdadeiramente centrada
co citado servicio ptblico da xustiza e, polo tanto, non s6 6 cida-
dan que directamente, acode & xustiza senén tamén, a todo o que
pode estar incluido dentro do que se pode denominar “interesado”
nun procedemento xudicial.

O seguinte relatorio foi titulado por D. Ramon Castor Santiago
Valencia, presidente da Sala do Contencioso-Administrativo do Tri-
bunal Superior de Xustiza de Galicia, “Competencia Territorial”.

Cre o relator que os casos que non estan especificamente regu-
lados na lei, deben resolverse en canto & competencia territorial
atendendo a algln elemento do acto que garde cun determinado
territorio unha relacién méis forte c6 simple domicilio do recorrente.
Un exemplo, son aqueles casos nos que exista unha referencia a
algin lugar xeografico, a competencia territorial debe atribuirselle
exclusivamente 6 tribunal que se encontre na sta circunscricion.

“A competencia obxectiva”, de D. José Luis Gil Ibafez, maxis-
trado da Sala do Contencioso-Administrativo da Audiencia nacio-
nal ocupa o seguinte capitulo.

Conforme 6 art. 106 da CE, a xurisdiccién contencioso-admi-
nistrativa ten encomendado o control da potestade regulamentaria
e da legalidade da actuacién administrativa, asi como do somete-
mento desta 6s fins que a xustifican.

O exercicio desta potestade de control atribtieselles polo artigo
117.3 da CE exclusivamente 6s xuices e tribunais determinados po-
las leis “segundo as normas de competencia e procedemento que
as mesmas establezan”, o que tamén se recolle no artigo 2.1. da
Lei orgdnica 6/1985, do 1 de xullo, do Poder Xudicial (LOPX), con-
sagrandose asi 6 maximo nivel normativo o sistema de plena xu-
dializacién do control administrativo.

Expéiense en primeiro lugar as regras que, en principio, van
determina-la competencia obxectiva dos érganos xurisdiccionais
do contencioso-administrativo tal e como actualmente estan en vi-
gor ou, no caso dos xulgados do contencioso-administrativo, pre-



vistas. Para pasar a analizar algtin dos problemas que suscitaron ou
se suscitan en relacién con todo isto.

“A execucién anticipada das sentencias contencioso-adminis-
trativas condenatorias da Administracion”, é o titulo do relatorio de
D. Joaquin Huelin y Martinez de Velasco que é maxistrado da Sala
do Tribunal Superior de Xustiza de Madrid.

O obxecto que pretende con estas lifias é o de salientar e ana-
lizar un aspecto da execucién das sentencias recorridas por via ad-
ministrativa.

Suprimido, polo de agora, o recurso de apelacién no dambito do
proceso contencioso-administrativo e instaurado o de casacion, a
cuestion que se aborda, adquiriu carta de natureza lexislativa 6 dis-
ponerse literalmente que “a preparacién do recurso de casacién
non impedird a execucién da resolucién recorrida.”

Ante unha peticién de execucién anticipada, os tribunais do
Contencioso-Administrativo deben efectuar unha ponderacién dos
intereses en xogo, podendo discorre-la sia decisién desde a nega-
tiva a executar ata o acordo e excucién pura e simple pasando polo
de execucién condicionada a prestacién de caucién.

D. Juan José Gonzédlez Rivas, maxistrado do Contencioso Ad-
ministrativo gabinete técnico do Tribunal Supremo, desenvolve no
seu relatorio, “O proceso de proteccidon dos dereitos fundamentais
no dmbito contencioso-administrativo”.

Efectua-lo exame da Lei 62/78, os seus trazos esenciais e de
modo extractado do recurso de amparo constitucional, leva a de-
limitacién obxectiva do recurso cinxida 6 exame sucinto dos arti-
gos 42, 43, 44 da Lei orgénica 2/79, do 3 de outubro, reguladora
do Tribunal Constitucional e examinando o contencioso dos ditos
artigos, compre significar que o amparo ante o Tribunal Constitu-
cional se materializa, desde o punto de vista substantivo, na érbita
dos indicados artigos 14 a 29 e 30 no relativo & obxeccién de con-
ciencia.

A valoracién que se fai da vixencia dos quince anos da Lei 62/78,
€ a de emitir un xuizo eminentemente favorable sobre a aplicacién
desta norma legal.

En resumo, as notas esenciais da Lei 62/78, son as da simplifi-
cacion dos tramites procesuais, 6 non facer imperativo o esgotamento
da via administrativa, e a reduccion temporal do seu desenvolve-
mento.

“Causas de inadmisibilidade no proceso contencioso-adminis-
trativo”, € o relatorio que expén D. Rafael Ferndndez Montalvo, vo-
cal do Consello Xeral do Poder Xudicial.

Tanto o Tribunal Constitucional como o Tribunal Supremo, coin-
cidiron 6 sinalar que os motivos de inadmisibilidade, deben axui-
zarse cun criterio flexible és requisitos ou presupostos procesuais

de admisién, considerarse segundo a sua finalidade ou xustifica-
cién prevista na lei, sen convertelos en obstdculos inescusables ou
insuperables.

D. Jaime Rodriguez-Arana, catedratico de dereito administra-
tivo da Universidade da Corufia e D. Manuel Sarmiento Acosta, pro-
fesor titular de dereito administrativo das Palmas de Gran Canaria,
son os autores do seguinte capitulo, “O contencioso-administrativo
como elemento garantidor dos dereitos fundamentais”.

Abérdanse alguns dos problemas que presenta o contencioso-
administrativo vixente, e que son en grande medida, resultado da
concepcién tradicional e tipica deste procedemento como simple
proceso obxectivo e abstracto 6 acto administrativo no que s6 se
revisa asepticamente a actividade da Administracion.

Sen embargo, a tutela dos dereitos dos cidadans, esta sempre
en funcién dese dogma. E isto non se pode nin se debe descofe-
cer, pois constitGe un dos postulados capitais do modelo de Estado
e de sociedade no que nos tocou vivir.

Este novo horizonte debe se-lo punto de referencia central da
reforma do contencioso-administrativo espanol. A doutrina xa avo-
gou sen titubeos por este novo sentido do contencioso-administra-
tivo, é dicir, por un proceso que reborde o esquema cldsico de
“proceso 6 acto”, e se centre sobre todo na tutela plena dos derei-
tos e intereses dos particulares.

“Sobre a eficacia do proceso contencioso-administrativo ordi-
nario a través de medidas provisionais”, é o relatorio de D. José M*
Gémez e Diaz-Castroverde, maxistrado do Contencioso-Adminis-
trativo.

Afirma o autor que, se a xustiza é tardia, rara vez se asenta nesta
denominacién con todo o seu alcance. De ai que, desde esta pers-
pectiva, adquiran relevo factores alleos 6 propio desenvolvemento
do proceso, como son o nimero de organos xurisdiccionais, a sta
dotacién, os procedementos establecidos de acceso a aqueles e a
sinxeleza ou complexidade do seu ambiente.

Cobra importancia asi unha figura existente noutros procesos,
como medida auténoma ou complementaria a diversos pronun-
ciamentos dos érganos xurisdiccionais: as medidas cautelares que,
no actual desefio do noso proceso contencioso-administrativo apa-
recen residenciais exclusivamente en duas instituciéns: a suspen-
sién da executividade da resolucion recorrida e na execucion
provisional da sentencia de instancia.

Pero as modalidades suspensivas que se aluden no relatorio,
non esgotan tédalas que son susceptibles de uso polos tribunais,
ainda que en todas elas sexa denominador comdin a ausencia de
regulacién normativa expresa. Algunhas delas, analizaas o autor.

O profesor da EU de Relacions Laborais D. Juan Jesis Raposo



Arceo € o responsable do relatorio que titula, “O recurso conten-
cioso-administrativo”.

Mostra de forma sinxela e resumida o concepto, significado e
aspectos mais destacados do que se considera que constitie o ins-
trumento basico e primordial, desde un punto de vista procede-
mental, da xurisdiccion contenciosa, o recurso contencioso-admi-
nistrativo.

Estadianse algtns dos miiltiplos problemas que hoxe en dfa se
presentan no dmbito da xurisdiccién contencioso-administrativa, a
regulacién da cal necesita unha urxente reforma para adaptarse as
necesidades do mundo xuridico actual.

O dltimo relatorio, “A defensa xudicial dos municipios pola De-
putacion de Girona”, corre a cargo de D. Jorge Iglesias Xifra, le-
trado-xefe do Gabinete xuridico-contencioso de asistencia 6s
municipios da Deputacién de Girona.

A entrada en vigor da Lei orgénica 6/1985, do 1 de xullo, do
Poder Xudicial, representou unha modificacién substancial respecto
dos preceptos anteriormente vixentes relativos & representacién e
defensa dos entes piblicos, afectando de maneira especial 4s cor-
poraciéns locais.

Como consecuencia de todo isto, a Deputacién de Girona cen-
trou os seus esforzos na habilitacién dun gabinete xuridico que pui-
dese facerse cargo da defensa xudicial dos concellos que asi o
solicitasen, mediante a confeccién dun regulamento que acolle en
grande medida as propostas formuladas pola Federacién de Muni-
cipios un ano antes.

O que interesa realmente resaltar é o transcendente papel que
poden te-las deputaciéns no marco da asistencia xuridica dos mu-
nicipios e o extraordinariamente interesante que resulte para estes
o establecemento e prestacién dos ditos servicios asistenciais.

Alfonso Jurado Moreda
Bolseiro da EGAP

